
Abstract 

Many researchers, orientalists, and non-Muslim scholars worldwide 

have written numerous books on the authenticity of Islam and the 

personality of Prophet Muhammad (PBUH). Some of these books 

are unbiased and based on knowledge and research, presenting the 

true teachings of Islam and the biography of the Prophet in a better 

way to the world. In this context, Sundar Lal's book "Prophet 

Muhammad and Islam" is an important document. Orientalists have 

researched various aspects of Islamic teachings and the personality of 

Prophet Muhammad. While some of their efforts are biased, there 

are also instances of impartiality and genuine analysis. Orientalists 

have written many books and articles on Islamic history, the Holy 

Quran, Hadith, and the biography of the Prophet. Their research has 

provided opportunities to further examine and understand Islamic 

teachings on an academic level. Sundar Lal's book includes some of 

the best efforts that reflect his unbiased research: a comprehensive 

analysis of the life of the Prophet, an explanation of the principles 

and regulations of Islam, and a coherent writing of the revolutionary 

messages of Islam. The presence of unbiased books like Sundar Lal's 

"Prophet Muhammad (PBUH) and Islam" helps in understanding 

the authenticity of Islam and its true teachings. The unbiased 

research of non-Muslim scholars helps dispel misconceptions about 

Islam and brings its true teachings to light. The publication of such 

books increases the authenticity and truth of Islamic teachings, aiding 

people worldwide in understanding the true spirit of Islam. 

Keywords: orientalists ، authenticity of Islam ، personality of Prophet 

Muhammad    

 تمہی 

آباؤ واجداد کا تعلق اسی  ضلع سے تھا۔  ء کو مظفر نگر ،اترپردیش   انڈی میں پیداہوئے  ۔ان کے  ۱۸۸۶ستمبر     ۲۶پنڈت سندر لال    

ابتدائی تعلیم اسی علاقے سے حاصل  کی اور  دہلی میں ان کا زیدہ  وقت اور زندگی کا آخری وقت گزرا۔  محکمہ پولیس میں  ملازمت  

کے پیشے سے منسلک رہے ۔ انہوں نے برصغیر کو انگریزوں کے تسلط سے نجات دلانے  کےلیے خطابت و تصنیف کا سلسلہ شروع  

 کیا۔ انہوں نے جو کتابیں لکھیں ان میں سے چندکے نام حسب ذیل ہیں: 

 گیتا اور قرآن  ×

 ہندو مسلم ایکت  ×

 پنجاب ہمیں کیا سکھاتاہے  ×

 دستورالعم  ×

 سن ستاون   ×

 حضرت محمدصلى الله عليه وسلماور اسلام ×

سندر لال  نہ صرف ایک مصنف و ادیب تھے بلکہ ایک قادرالکلام  خطیب بھی  تھے ۔ انہوں نے برصغیر کے سیاسی منظر نامہ  بھی  

خداترسی، محبت اور ایثار جیسی صفات کا ساری زندگی خوب درس دی۔  خاطر خواہ دلچسپی لی اور خوب تقاریر کیں ان کی  تقاریر میں  

انہوں نے ہندو ، مسلم اتحاد کی خوب کوشش کی اور آزادی کے حصول کے لیے انگریزوں کے خلاف  ڈٹ کر  آواز بلند کی۔ ان کی   

محفل میں  ہزاروں کی تعداد میں لوگ  جمع ہوتے اور ان کی آمد کا انتظا رکرتے اور  خطابات کو خوب سنتے ۔ ان کی تقاریر میں دکھی  

انسانیت  کی خدمت  کا موضوع سرفہرست ہے۔ انہوں نے  مسلمانوں اور ہندوؤں کو  متحد کرنے کے لیے خوب کوشش کی  ۔ وہ 

دھرم کے فرق کوپس پشت ڈال کر متحد ہوکر اپنے وطن  کی آزادی  کی دوڑ دھوپ کرتے  تھے۔ان کے بارے میں آل احمد سرور  

 یوں لکھتے ہیں:

’’پنڈت سندر لال ، ملک کے اُن قومی رہ نماؤں میں سے ہیں جنھیں خلوص ، نظر دردمندی اور شعور کی  

انمول دولت ملی ہے۔ گاندھی جی کی رفاقت نے ان میں حق پرستی اور حق گوئی پیدا کی۔ مختلف مذاہب  

دردانہ مطالعے نے ان میں رواداری، اخلاق اور انسانیت کی قدریں راسخ کیں ۔‘‘ 
م
کے ہ

پنڈت سندر لال نے  برصغیر کے سیاسی منظر نامہ میں  خوب شہرت کمائی  اور خوب جوش خطابت سے اس خطے کے  مسلم و 

ہندونوجوانوں کے خون کو انگریز سرکار کے خلاف گرمای۔ وہ ایک قلمکار کی حیثیت سے بھی  جانے جاتےہیں   انہوں نے  تصنیف و  

تالیف کا سلسلہ بھی شروع کیا  اور  جو کتابیں لکھیں ان کے موضوعات میں  برصغیر  کی انگریزسرکار کے ناجائز تسلط سے نجات   

ء کو    دہلی میں ہوئی ۔ مذہب و دھرم سے ہٹ کر سندر لال کو ایک اعلیٰ صفت  ۱۹۸۳مئی     ۹سرفہرست نظر آتاہے۔ ان کی وفات  

غیر مسلم ہونے  کے باوجود ایک رحم دل، اعلیٰ سیرت  اور عمدہ صفات   انسان  اور  رحم دل  راہبر کی حیثیت سے دیکھا جاتاہے۔ وہ  

کے مالک تھے۔  انہوں نے جنگ آزادی  کے حالات کو موضوع سخن بنای۔ اس خونی جنگ  کے اثرات کو الفاظ کی صورت میں 

دکھانے کے لیے انہوں نے کئی تحریریں لکھی ہیں۔انہوں نے  برصغیر کے  ہندو ومسلم نوجوانوں کو وطن پرستی اور جذبہ حب  

 الوطنی کی جانب خوب گامزن کیا ان کے اس جذبہ کے متعلق آل احمد سرور مزید یوں لکھتےہیں: 

’’اُن کی وطن پرستی نے انھیں وطن کی ساری تاریخ سے محبت سکھائی اور ان کی ہندوستانیت نے اُنھیں  

دوسرے ملکوں کی اچھی خصوصیات کا اعتراف کرنے پر آمادہ کیا ۔ وہ اس حقیقت کا برابر اظہار کرتے رہے 

ہیں کہ سچی وطنیت بین الاقوامیت کے قصر کی تعمیر کے لیے پہلی اینٹ کا کام دیتی ہے۔ انھوں نے ہماری  

ہر اہم قومی تحریک میں حصہ لیا ہے ۔‘‘ 

2

 

 حضرت محمدصلى الله عليه وسلم اور اسلام  

صلى الله عليه وسلم   سیرت نگاری، جسے اصطلاح شریعت میں سراپا نگاری کہا جاتا ہے، ایک ایسا منفرد فن ہے جس میں رسولِ اکرم حضرت محمد

کی حیات طیبہ کے واقعات کو انتہائی خوبصورت اور محبت کے ساتھ قلمبند کیا جاتا ہے۔ اس فن کی عظمت میں نہ صرف مسلمان  

سیرت نگاروں نے اپنی بے مثال محنت اور عشق کا مظاہرہ کیا ہے، بلکہ غیر مسلم سیرت نگاروں نے بھی اپنی نگارشات میں پیغمبر  

اسلامصلى الله عليه وسلم کی زندگی کے مختلف پہلوؤں کو اجاگر کیا ہے۔جب کوئی مسلمان سیرت نگار اس موضوع پر لکھتا ہے تو عام طور پر یہ  

خیال کیا جاتا ہے کہ اُس نے بحیثیت مومن اپنے پیارے نبیصلى الله عليه وسلم کی سیرت کو مثبت انداز میں بیان کیا ہے۔ لیکن جب کوئی غیر 

مسلم اس وادی میں قدم رکھتا ہے تو سوالات کا ایک سلسلہ شروع ہو جاتا ہے۔ لوگ سوچنے لگتے ہیں کہ اُس نے بطور ایک غیر  

مسلم رسول اللہصلى الله عليه وسلم کی سیرت پر کیوں قلم اٹھای؟ کیا اُس کی تحریر میں محبتِ رسولصلى الله عليه وسلم کی خوشبو ہے ی بغض رسولصلى الله عليه وسلم کا 

مختلف اعتراضات کیے ہیں۔ اس لیے کسی غیر مسلم  صلى الله عليه وسلم پر  مستشرقین نے ہر دور میں سیرتِ رسول زہر؟تاریخ گواہ ہے کہ 

سیرت نگار کی کتاب پر تحقیق کرنا از حد ضروری ہو جاتا ہے تاکہ یہ معلوم ہو سکے کہ اُس نے یہ کتاب کس مقصد کے تحت لکھی  

ہے اور اس کی تحریر میں کیا خوبیاں اور خامیاں پوشیدہ ہیں۔ سندر لال بھی ایک غیر مسلم ہندو سیرت نگار ہیں جنہوں نے سیرت  

رسولصلى الله عليه وسلم پر ایک کتاب تصنیف کی ہے۔ اس کتاب کا تنقیدی جائزہ اس مقالے میں پیش کیا گیا ہے تاکہ قارئین کو اس کی 

اصلیت اور اہمیت کا بخوبی علم ہو سکے۔یہ تجیہ اس بات کی وضاحت کرتا ہے کہ غیر مسلم سیرت نگار کی تحریروں کو کس زاویے  

سے دیکھا جائے اور مطالعے کے دوران کن پہلوؤں کو پیش نظر رکھا جائے۔ اس قسم کی تحقیق نہ صرف سیرت نگاری کے فن کو 

بہتر طور پر سمجھنے میں معاون ثابت ہوت ہے بلکہ مختلف نقطہ نظر کو بھی سامنے لات ہے، جس سے علم کی روشنی اور حقیقت کی 

تلاش مزید روشن ہوت ہے۔سندر لال کی  سیرت محمد یہ صلى الله عليه وسلم سے متعلقہ اس کتاب میں  آنحضورصلى الله عليه وسلمکی زندگی کا خوب احاطہ 

ء کو وسوانی پریس انڈی سے شائع ہوئی۔ اس کتاب کے موضوعات میں عربوں کا دیش،عربوں کا رہن ۱۹۴۲کیا گیاہے یہ کتاب  

سہن،عربوں کا دھرم،عربوں کی حکومت،محمد صاحب کا جنم،پہلے پچیس سال،گرہستی،الامین،ایشور کی آواز،ایکانت میں  

رہنا،مشن شروع،مصیبتوں کے تیرہ سال،مدینہ میں راجہ کی حیثیت سے،اسلام پھیلانے کا طریقہ،مدینہ پر قریش کے 

حملے،اسلام کے کچھ  آپدیش دینےوالے،دیش دغا کی سزا،مکہ کی پہلی ی ترا،حدیبیہ کی صلح،مکہ کی دوسری ی ترا،یہودیوں اور  

مسلمان ہونا،مکہ کی آخری ی ترا،اسلامی    قبیلہ کا 

ی

جیت،طئ جیت،مکہ کی  میل،روم والوں سے لڑائی اور  مسلمانوں میں 

حکومت،پیغمبر کی شادیں،آخری دن ،پیغمبر کا رہن سہن ،اسلام دھرم کا نچوڑ، آپدیش اور پرارتھنائیں )دعائیں( اوریورپ  

والوں کی کچھ رائیں 

3

 اس کتاب  میں  شامل ہیں۔ 

سندر لال ایک ایسے سیرت نگار ہیں جنہوں نے نہ صرف یہ کہ اپنے ہندو مذہب کا پرچار کیا بلکہ انہوں نے دنیا کی دیگر مذاہب کو 

بھی قدر کی نگاہ سے دیکھا انہوں نے بر صغیر کے لوگوں میں مذہبی تناؤ کو کم کرنے کی کوشش کی اور ہندو مسلم اتفاق و اتحاد کے  

لیے ہر ممکن کوشش کی ان کی کتابوں کا مطالع یہ بتاتا ہے کہ وہ مسلم اتحاد کی راہ  میں حائل رکاوٹوں کو دور کرنے کی کوشش 

ر ناتھ لکھتےہیں:
 ھ
مب

 

ب ش

 کرتے رہے  ان کے بارےمیں 

’’پنڈت سندر لال جی کئی سال سے دنیا کے دھرم ، مذہب او کلچر پر ایک بڑی کتاب لکھ رہے ہیں جو کئی  

وجہوں سے ابھی پوری نہیں ہوسکی ’’ حضرت محمد اور اسلام‘‘ اُسی کا ایک چھوٹا سا حصہ ہے۔کچھ دوستوں  

کے کہنے پر اور اس کی ضرورت کو دیکھتے ہوئے اسے الگ چھ آپ کر نکالا جارہا ہے۔ اس کی بولی آسان  

رکھی گئی ہے کہ سب سمجھ سکیں ۔ ناگری اور اُردو دونوں لکھاوٹوں میں یہ ایک ہی بولی میں چھ آپی گئی  

ہے۔ یہ کتاب دونوں لکھاوٹوں میں ہمارے یہاں سے مل سکتی ہے۔‘‘ 

4

 

سندرلال نے ہندو مذہب کے علاوہ دنیا کے دیگر مذاہب اوران کی مقدس کتابوں کا مطالع کیا ۔اس ضمن میں انہوں نے  دنیا کے  

مذاہب پر کتاب لکھنے کا ارادہ کیا تو سب سے پہلے دین اسلام اور اس دین کے پیشوا حضرت محمدصلى الله عليه وسلم کے متعلق کتاب لکھ ڈالی ۔ یہ 

کتاب دراصل اس بڑی کتاب کا  چھوٹا سا حصہ ہے جو وہ دنیا کے مذاہب کے متعلق لکھنا چاہتےتھے۔اس کتاب کے مطالع سے پتہ  

چلتاہے  کہ  انہوں نے  انتہاپسندی کی بجائے اتحاد بین المذاہب کو  اہمیت دی ہے  ۔ کتاب کے لکھنے کی وجہ کوئی بھی ہو لیکن یہ بات 

طے ہے کہ  انہو ں نے برصغیر کے مسلمانوں  کے نہ صرف دل جیتے  بلکہ دین اسلام کی آفاقیت کو قبول کرکے پیغمبر اسلامصلى الله عليه وسلم کو  

 دنیا کے دیگر مصلحین پر فوقیت دی ہے۔

 سندر لال کی تصنیف   کی  خوبیاں 

سندر لال کی  دیگر کتابوں کی طرح اس کتاب میں بھی  یہ خوبی ہے کہ  کتاب شروع سے آخر میں مربوط انداز میں لکھی گئی ہے ۔  

سیرت کی دیگر کتب کی طرح   آغاز میں قبل از اسلام عربوں کی حالت پر روشنی ڈالی گئی ہے  انہوں نے  آنحضورصلى الله عليه وسلم کی آمد سے 

قبل کے حالات کی  منظر کشی  احسن انداز میں کی ہے کہ عربوں کی حالت زار اس بات کا تقاضا کررہی تھی کہ  ایک ایسا مصلح  اس 

خطے میں  تشریف لائے جو اس کی حالت کو تبدیل کرے ۔ نہ صرف عرب  کا خطہ اس بات کا متقاضی تھا بلکہ   عجم کے خطوں میں   

 بھی جہالت اپنے عروج کو پہنچ چکی تھی۔عرب کے منظر  نامہ کوسندر لال نے یوں  بیان کیاہے: 

’’ان گھریلو لڑائیوں میں جو مرد عورت ی بچے قید کر لیے جاتے تھے وہ غلاموں کی طرح رکھے جاتے تھے۔ 

غلاموں کے ساتھ ان لوگوں کا سلوک بہت برا تھا۔ جانوروں کی طرح بازاروں میں وہ بیچے جاتے تھے ۔ 

کسی غلام کو مار ڈالنے کی کہیں کوئی سزا نہ تھی ۔ غلام عورتوں کو اکثر ناچنا گانا سکھای جاتا تھا ۔‘‘ 

5

 

سندر لال کی  عربوں کے حالات کی منظر کشی بہترین انداز میں کی ہے کہ  ان کے ہاں تہذیب و شرافت  کی دھجیاں بکھری ہوئی   

تھیں۔ غلاموں اور عورتوں کے  ساتھ ساتھ  یتیموں  کی حالت زار ہوچکی تھی۔ قبائلی نظام کے ساتھ   جس کی لاٹھی اس کی بھینس  

کاقانون لاگو ہوچکاتھا۔ مصنف  نے پوری ایماندار ی کے ساتھ  عر ب کے حالات  کا نقشہ کھینچا اور  عرب کے ساتھ  اس کے آس 

پاس کے خطوں کی حالت کو بھی بخوبی بیان کیاہے۔سیرت طیبہ کی  وہ  کتاب عمدہ  کتاب  متصور کی جات ہے جس میں  عربوں کے  

حالات کے بعد قریش کی خاندانی شرافت و سیادت سے ابتداکی گئی ہو اور آنحضورصلى الله عليه وسلم کی زندگی کے واقعات کو مربوط انداز میں 

 تاریخ  طبری میں قریش کی  وجہ تسمیہ یوں بیان  کی گئی ہے: پیش کیاگیاہو ۔ 

ۂ  

ی

نسب کا دیوان ہیں یہ نہ کوئی باپ ہے نہ ماں نہ مربی نہ مرب   ی کہتا ہے کہ قریش کے معنی 

م
لکل

’’ابن ا

دوسرے ارباب سیر کہتے ہیں کہ بنو النضر بن کنانہ کا نام قریش یوں ہوا کہ ایک دن نضر بن کنانہ اپنی قوم 

کی چوپال میں آی جو لوگ وہاں تھے ان میں کسی نے دوسرے سے کہا نفر دیکھو وہ ایک بڑا ز بر دست  

اونٹ معلوم ہوتا ہے۔ یہ بھی کہا گیا ہے کہ قریش کا یہ نام ایک بحری جانور کے نام پر رکھا گیا ہے جسے  

قرش کہتے ہیں اور جو تمام دوسرے بحری جانداروں کو کھا لیتا ہے اور چونکہ وہ بحری جانوروں میں سب 

سے زیدہ قومی اور طاقت ور ہے اس لیے بنو النضر بن کنانہ کو اس سے مشابہت دی گئی یہ بھی بیان کیا گیا  

ہے کہ چونکہ نضر بن کنانہ لوگوں کے حالات کی تفتیش کر کے اپنے مال سے ان کی حاجت برآری کرتا 

تھا اور قریش کے معنی ان کے بیان کے مطابق تفتیش کے ہیں۔‘‘ 

6

 

سندرلال نے آنحضورصلى الله عليه وسلمکی خاندانی  سیادت و شرافت کو بھی  دیگر سیرت نگاروں کی طرح مربوط انداز میں بیان کیاہے۔  

 آپصلى الله عليه وسلمکے دادا سےپہلے کا خاندانی نسب نامہ اپنی کتاب میں شامل کیاہے۔وہ لکھتےہیں: 

’’مکہ میں سب سے زیدہ عزت آبرو والا قبیلہ ان دنوں قریش کا قبیلہ تھا۔ قریش کا سردار ہی مکہ کے  

چھوٹے سے چھوٹے راج کا مالک ی حاکم ہوتا تھا۔ اور وہی کعبہ کی دیکھ بھال کرتا تھا۔ محمد صاحب کے پر دادا  

ہاشم جن کے نام پر محمد صاحب کے خاندان کے لوگ بنی ہاشم کہلاتے تھے۔  اپنےزمانہ میں  مکہ کے حاکم 

تھے اور لوگ انھیں بڑے آدراور پریم سے دیکھتے تھے۔ ‘‘ 

7

 

خانہ مکہ میں    قبائلی نظام ہونے  کی وجہ سے یہ خطہ  مختلف قبائل میں  تقسیم  تھا ۔ ہر قبیلہ کا الگ سردار تھا اور قبیلہ قریش کے پاس    

کعبہ کی تولیت ہونے کی وجہ سے اسے باقی  قبائل میں ممتاز مقام حاصل تھا اور اس قبیلے کے سردار   ہاشم تھےجو آنحضورصلى الله عليه وسلم کے  

۔  ان کا جاہ و جلال اور عزت و وقار سب قبائل میں مسلم تھا،خانہ کعبہ کی تولیت  ہونے کی وجہ سے لوگ ان کی خوب  جد امجد تھے

عزت کرتےتھے۔سندر لال نے آنحضورصلى الله عليه وسلمکی خاندانی سیادت و شرافت  کا حال بیان کرنے کے بعد آپصلى الله عليه وسلمکی پیدائش  

کے واقعات بھی بیان کیے اور عام الفیل کے احوال بھی بیان  کیاہے۔آپصلى الله عليه وسلم کی پیدائش کے وقت کے معجزات  بھی بیان  

مصنف نے آنحضورصلى الله عليه وسلمکی صداقت و  کیے ہیں۔ مصنف نے  آپصلى الله عليه وسلم کا سفر شام کا تذکرہ بھی                  اپنی کتاب میں کرتےہیں۔

امانت کے متعلق  عمدہ انداز میں لکھا ہے کہ  مشرکین مکہ بھی آپصلى الله عليه وسلم کے دشمن ہونے کے باوجود صادق  و امین  کے لقب سے   

پکارتےتھے۔  آنحضورصلى الله عليه وسلم نے بچپن ہی سے  کھیل تماشا اور لہو و لعب سے کنارہ کشی اختیار کیے رکھی ۔ جس عمر میں  عام نوجوان 

کھیل تماشوں اور میلوں ٹھیلوں میں  وقت گزارتےہیں آنحضورصلى الله عليه وسلم اس عمر میں  تنہائی میں سوچتے رہتے اور لوگوں کے کام 

 آتے  تھے۔

سال کی عمر تک اس زمانہ کے تمام بیانوں سے محمد صاحب کی ایمانداری اور نیک چلنی کا کافی ثبوت ملتا    ۲۵’’

ہے ۔ جب ان کی عمر کے لوگ مکہ میں جیسا رواج تھا شاعری کرنے اور آوارہ پھرنے میں  آپنا وقت کھوتے 

تھے محمد صاحب کو جب کبھی  اپنےکاروبار سے فرصت ملتی وہ ایکانت میں کچھ نہ کچھ سوچتے دکھائی دیتے  

تھے ۔‘‘ 

8

 



 

82 

 

 

جائزہ   ت ی و تج  کتاب ’حضرت محمد اور اسلام‘ کا تحقیق   سندرلال کی  

 ہ 

 

سندر لال نے اپنی کتاب کو مربوط انداز میں  لکھا ہے اور  سیرت طیبہ کی ان باتوں کو خاصی اہمیت دی ہے  جو باقی سیرت نگاروں کی 

کتب میں بھی پائی جات ہیں۔ آنحضورصلى الله عليه وسلم کی  جوانی و لڑکپن کے واقعات میں پرہیز گاری کے واقعات کو بھی انہوں نے بیان  

کیاہے جب آپصلى الله عليه وسلمکی عمر مبارک  لگ بھگ تیس سال تھی  ان دنوں آپصلى الله عليه وسلم تنہائی میں عبادت و ریضت کرتے  

آپصلى الله عليه وسلم کی  لوگوں سے محبت کا یہ عالم تھا کہ  جب حضرت زید غلام کی حیثیت سے آپ صلى الله عليه وسلم کے سپر د ہوئے تو ان کے والد  

نے انہیں واپس لے جانا چاہا مگر حضرت زید نے آپصلى الله عليه وسلم کے ساتھ رہنے کو ترجیح دی۔سندر لال نے آنحضورصلى الله عليه وسلمکی خاندانی  

شرافت ، عزت و وقار ، پیدائش ، صداقت و امانت  کے بارےمیں بیان کرنے کے بعد منصب نبوت  و رسالت کے مشن پربات  

کرتےہیں کہ آپصلى الله عليه وسلمکو اللہ تعالیٰ کی جانب سے  پیغام مل چکا تھا کہ  اپنی قوم کو راہ راست لانے کے لیے انہیں  تبلیغ کریں تو 

 آپصلى الله عليه وسلمپر سورۃ العلق  کی ابتدائی پانچ آیت  نازل ہوئیں ۔ 

’’پڑھئے اپنے رب کے نام سے جس نے  پیدا کیا ۔ انسا ن کو  لوتھڑے سےبنای، پڑھئے آپ کا رب  بڑا کریم 

 ہے جس نے قلم  سے تعلیم دی انسان کو وہ کچھ سکھای جو وہ نہیں جانتاتھا۔‘‘ 

صلى الله عليه وسلم فوراً گھر تشریف لائے اور چادر اوڑھ کر لیٹ گئے ۔ حضرت خدیجہ ؓ   صلى الله عليه وسلم پر بوجھ ثابت ہوئی ۔ آپ یہ پہلی وحی تھی  جو آپ

نے آپصلى الله عليه وسلم کو تسلی دی کہ  اللہ تعالیٰ آپصلى الله عليه وسلم کو کبھی بھی مایوس نہیں کرےگا کیوں کہ  لوگوں کا بوجھ اٹھاتےہیں، مہمان 

نوازی کرتےہیں، یتیموں کی کفالت کرتےہیں  اور مساکین کو کھانا کھلاتےہیں۔ حضرت خدیجہ ؓ آپصلى الله عليه وسلمکوورقہ بن نوفل 

کےپاس لےگئیں انہوں نے سارا واقعہ سن کر بتای کہ آپصلى الله عليه وسلم اللہ تعالیٰ کے آخری پیغمبر ہیں ، آپصلى الله عليه وسلم کی قوم آپصلى الله عليه وسلم  

 کو گھر سے نکالے گی  ، کاش اس وقت تک میں زندہ رہوں اور کچھ مدد کرسکوں۔ سندر لال اس بارے میں مزید یوں لکھتے ہیں:

’’اس گھڑی سے ہی محمد صاحب کو  اپنےمشن کا پورا یقین ہو گیا ۔ اُن کی باقی عمر  اپنےجیون کی اسی زبر دست 

غرض کو پورا کرنے کی کوششوں میں خرچ ہوئی۔ انھوں نے اب دنیا کے اور سب کاموں سے الگ ہو کر  

مکے ہیں  سب لو گوں کو  اپنےایشور کا سندیشہ سنانا شروع کیا۔ ‘‘ 

10

 

سندر لال بیان کرتےہیں کہ  پیغمبر اسلامصلى الله عليه وسلمکی نبوت کی تصدیق  جب ایک عیسائی  و یہودی عالم ورقہ بن نوفل  سے ہوگئی  تو  

آپصلى الله عليه وسلمکو اپنے نبی ہونے کا  پختہ یقین ہوگیا تو انہوں نے اپنی قوم کو  اللہ تعالیٰ کا پیغام سنانا شروع کردی ۔پھر اس راہ میں جتنی  

بھی رکاوٹیں اور پریشانیاں آئیں آپصلى الله عليه وسلمنے ان کی پروا نہ کی اور مسلسل  تکالیف برداشت کرتےرہے اور لوگوں کو حق  کی راہ  

کی جانب بلاتےرہے۔ اپنے مشن  کی تکمیل تک  صبر ، استقلال ، عزم و ہمت سے کام لیا۔ورقہ کی تسلی کے بعد بھی آپصلى الله عليه وسلم پر 

Iʭ☻ کوئی تسلی کے آثار نمودارنہ ہوئے۔ پھر چھ ماہ بعد ایک دن ایشور کی جانب سے ایک اور پیغام آی:

’’ اے کپڑے میں لپٹنے والے  اٹھو اور لوگوں کو ڈاؤ اور اپنے رب  

کی پاکی بیان کرو اور اپنے صاف رکھو اور ناپاکی سے دور رہو۔‘‘سورۃ المدثر کی ان آیت کے توسط سے آپصلى الله عليه وسلمکو  تبلیغ دین کے 

اصول  سکھائے گئے  اور امت کی تبلیغ کا سبق سکھایگیاہے۔ آپصلى الله عليه وسلمکے لیے یہ الفاظ خاص ہیں بلکہ امت کےلیےبھی انہی   

ہ الفاظ کا استعمال  کیاگیاہے ۔ سندر لال نے اپنے اس مشن  کو پورا کرنے کے لیے تبلیغ  دین   کا سلسلہ شروع  کیا۔ مکہ میں  مسلسل تیر

سال آپ صلى الله عليه وسلمنے کفار مکہ   کا ظلم و ستم برداشت کیا۔  قریش مکہ   کا لگاتار دشمنیوں  کا سامنا آپصلى الله عليه وسلم نے صبر و استقلال سے  

 برداشت کیا۔ 

قریش مکہ نے آپصلى الله عليه وسلمکو  تبلیغ دین کے پرچار سے باز رکھنے کے لیے  ہر طرح کے اوچھے ہتھکنڈے استعمال کرتےرہے مگر  

آپصلى الله عليه وسلمنے ان کی کوئی پروا نہ کی  اور مسلسل جدوجہد کرتےرہے  لگاتار تین سال  دین اسلام کی  تبلیغ کے  نتیجے میں  محض چالیس  

لوگ آپصلى الله عليه وسلمپر ایمان لائے  مگر آپ صلى الله عليه وسلم نے حوصلہ پست کیے بغیر  مکہ   سے طائف  تشریف لے گئے ان لوگوں نے بھی  

آپصلى الله عليه وسلمکو ظلم و ستم  کا نشانہ بنای  ۔حضرت خدیجہ ، حضرت علی،ابوبکر و حضرت عثمان نے  آپصلى الله عليه وسلم پر ایمان لانے میں سبقت  

کی ۔ قریش مکہ نے گالم گلوچ ، ڈرانے دھمکانے اور  مسلسل تنگ کرنے کی روش اپنائی   اور نماز کی حالت میں گستاخیاں شروع  

 کردیں۔ مردہ جانوروں کی انتڑیں بھی  پھینکنے لگے۔ پتھر مارکر کئی بار گھائل کردی مگر آپصلى الله عليه وسلم دین کی تبلیغ سے باز نہ آئے۔ 

قریش مکہ نے نہ صرف آپصلى الله عليه وسلم کو تنگ کیا بلکہ  ان اصحاب کو بھی  ظلم و ستم کا نشانہ بنای جو آپصلى الله عليه وسلمپر ایمان لائے   

تھے۔حضرت بلال  حبشی کا تذکرہ  مصنف  نےکیا کہ ان کے مالک نے بہت ستای لیکن وہ  دین اسلام سے نہ پھرے۔حضرت یسر  

اور حضرت سمیہ کو شہید کرنے کا واقعہ بھی مصنف بیان کرتےہیں۔حضرت خبیبؓ کو بھی اسی پاداش  میں ستای گیااور شہید کردی 

ذمہ داری کو نبھاتےرہے۔ اس دوران سندر  گیاتھا ، آپصلى الله عليه وسلم کو باربار کہا گیا کہ اسلام کو چھوڑدولیکن آپ ڈٹے رہے اور  اپنی  

لال ہجرت حبشہ کا بھی تذکرہ کرتےہیں کہ قریش مکہ کے مظالم سے تنگ آکر کچھ مسلمانوں لوگوں حبشہ کی طرف ہجرت کی مگر  

قریش مکہ وہاں حبشہ کے بادشاہ  نجاشی کے پاس ج آپہنچے اور انہیں  ورغلانے کی کوشش کی کہ ہمارے چند لوگ   اپنےدین سے پھر 

کر تمہارے پاس پناہ لینے آگئے ہیں لہذا ان کو ہمارے  حوالے کرومگر نجاشی نے ان دونوں کی بات سنی ۔مسلمانوں  کی طرف 

  حضرت جعفر طیار  نے تقریر کی نجاشی بادشاہ بھی اس دین اسلام کے مطمئن  نظر آی اور کفار مکہ کو خالی ہاتھ و آپس  بھیج   دی۔اسی

طرح سند رلال  سفر طائف کابھی تذکرہ  اپنی کتاب  میں کرتےہیں کہ آپصلى الله عليه وسلم نے طائف کا سفر کیا مگر وہاں بھی لوگوں نے 

آپ صلى الله عليه وسلمکی بات سننے سے  انکار کردی۔  اس دوران  مکہ میں نبوت کے تیرہ سالوں کے ظلم و ستم کی کہانی بیان کرنے کے بعد 

مصنف  ہجرت مدینہ کا تذکرہ کرتے ہیں کہ مدینہ سے ایک وفد آی انہوں نے آپصلى الله عليه وسلم کے ہاتھ پر بیعت کی اور مدینہ  آنے کی  

 دعوت  دی۔ 

’’ محمد صاحب ابو بکر اور ان کے گھر وں کے لوگ مکہ میں رہ گئے۔قریش کو اس کا پتہ چلا۔ انھوں نے سوچا  

ایسانہ ہو کہ وہاں جا کر محمد کاہل اور بڑھ جاوے اور کبھی بعد میں ہمیں اور ہمارے شہر کو محمد سے زیں  

نقصان پہنچے۔ قریش کی دشمنی اور بھڑکی ۔ ابوسفیان مکہ کا حاکم تھا۔ اس نے قریش کے سرداروں کو جمع کر 

کے یہ طے کر دی کہ محمد کو شہر سے زندہ  نہ نکلنے دی جائے ۔‘‘ 

12

 

سندر لال آپصلى الله عليه وسلم کے  مکہ میں مسلسل تبلیغ دین کے ان تیرہ سالوں کی  روح پرور داستان سنانے کے بعد  ہجرت مدینہ کی طرف  

بڑھتےہیں اور بتاتےہیں کہ  جب کفار مکہ کے مسلسل ظلم و ستم نے آپصلى الله عليه وسلم تنگ آگئے  توآپصلى الله عليه وسلمنے  اپنےخدا کے حکم سے 

مدینہ میں ہجرت کرنے کا ارادہ فرمالیا مگر قریش مکہ نے  مشور ہ کیا کہ اگر یہ شخص مدینہ پہنچ گیا تو مدینہ والوں کو ہمارے خلاف  

کردے گا اور  وہاں دین اسلام کی تبلیغ دوبارہ شروع کردے گا ۔ ابوسفیان جو مکہ کا اس وقت سردار تھا اس نے مشور ہ دی کہ   

محمدصلى الله عليه وسلمکو نعوذ باللہ قتل کردی جائے ۔ اب اگر  کوئی ایک شخص آپصلى الله عليه وسلم کوقتل کرتا تو   قبیلہ بنو ہاشم  اس کے بدلہ لیتے تو یہ 

فیصلہ ہوا  کہ ہر قبیلہ سے ایک فرد  خنجر لے کر آئےگا اور  محمدصلى الله عليه وسلم کی پیٹھ میں گھونپ دے گا اس طرح تمام قبائل  کی طرف ہی  

قتل منسوب  کیاجائےگا او رالزام بھی تمام قبائل کے لوگوں  کی طرف جائےگا  بنو ہاشم  کے لوگ تمام قبائل سے جنگ نہ کرسکیں  

گے۔ اس طرح کی منصوبہ بندی کاحال سندر لال نے  اپنی کتاب میں بیان کیا ہے۔سندر لا ل نے آنحضورصلى الله عليه وسلم کی مکی زندگی کے  

واقعات کو  کتاب کے پہلے حصہ میں بیان کرنے کے بعد انہوں نے  دوسرے حصے میں مدنی زندگی کے اہم واقعات کے ساتھ  

جائزہ   ت ی و تج  کتاب ’حضرت محمد اور اسلام‘ کا تحقیق   سندرلال کی  

 ہ 

 

ساتھ دین اسلام کی  ترویج و اشاعت کے  متعلق  اہم  باتیں  بیان کی ہیں۔ ان  کی  کتاب میں آنحضورصلى الله عليه وسلم کی مدنی زندگی کے  

واقعات  میں سے  ہجرت مدینہ،اسلام پھیلانے کا طریقہ،مدینہ پر قریش کے حملے، مبلغین اسلام ،  یہود کا مدینہ سے اخراج ، فتح 

تشکیل ، پیغمبر کی شادیں اور  مسلمان ہونا،اسلامی حکومت کی   قبیلہ کا 

ی

مکہ، صلح حدیبیہ، یہود سے تعلقات، غزوات ،طئ

سمیت  تمام اہم   صلى الله عليه وسلمکی دعائیں   ، دین اسلام کا نچوڑ اور  پیغمبر اسلام

 

ن

ھ
س

صلى الله عليه وسلمکے آخری معمولات، پیغمبر کا رہن  آنحضور

موضوعات کو بیان کیاہے۔ کتاب کے آخرمیں مصنف نے  یورپ والوں کی کچھ رائیں

13

 بھی اپنی کتاب میں  بیان  کی ہیں ۔  

   سندر لال کی تصنیف میں بعض خامیاں 

قی قاۂنہ  
ح
م

صلى الله عليه وسلم کی زندگی کے واقعات کو مربوط انداز میں بیان کیاہے مگر کچھ  موضوعات ایسے ہیں جن کو غیر  سندر لال نے آپ

انداز میں تحریر کئے  گئے ہیں بلکہ ان کے موقف کو دیگر کتب کی روشنی میں  تقویت نہیں ملتی ہے ایسے چند موضوعات ملاحظہ 

 ہوں: 

 آنحضورصلى الله عليه وسلمکی ولادت کے وقت ، تاریخ  اور  رضاعت 

سندر لا ل نے آنحضورصلى الله عليه وسلم کی ولادت کی تاریخ  اور وقت یوں  بیان کیے ہیں:’’مکہ کے ایک بہت بڑے گھرانے کے  

ء کو سورج نکلنے کے وقت محمد صاحب کا جنم ہوا۔‘‘ ۵۷۱اپریل  ۲۰ربیع الاول سوموار    ۹اندر تاریخ

14

سیرت کی دیگر    

کتب میں  ولادت کا وقت  صبح صادق  لکھا ہواہے مگر  سندر لا ل نے سورج نکلنے کے وقت کو  اپنی کتاب میں  لکھا ہے  اور  

ملتی    ۱۲ربیع الاول لکھی ہوئی ہے  اور  کم کتب میں  ۹اس  کے علاوہ  سیرت کی کثیر کتب میں آپصلى الله عليه وسلمکی تاریخ ولادت 

ربیع    ۹ہے سندر لال کو چاہیے تھاکہ وہ کثیر روایت والی کتب سیرت کے مطابق اپنی کتاب میں لکھتے مگرانہوں نے   

 الاول ہی  درج کی ہے جوکہ درج ذیل سیرت نگاروں  کے ہاں نہیں ملتی ہے۔ 

 علامہ ادریس کاندھلوی لکھتےہیں:   

ء  مکہ مکرمہ میں صبح صادق کے وقت پیدا ہوئے۔‘‘ ۵۷۱’’آپصلى الله عليه وسلم ماہ اپریل 

15

 

 ابن ہشام کا مؤقف   

’’زید بن عبداللہ البکائی نے محمد بن الحق المطلبی کی روایت سے بیان کیا انہوں نے کہا کہ رسول اللہصلى الله عليه وسلم  

  کے روز ماہ ربیع الاول کی بارہ راتیں گزرنے کے بعد سنہ فیل میں ہوئی‘‘ 

  

کی ولادت باسعادت دو ش

16

 

 پیر کرم      شاہ الازھری کا مؤقف   

’’ربیع الاول کا مہینہ تھا۔ دو شنبہ کا دن تھا اور صبح صادق کی ضیاء بار سہانی گھڑی تھی۔ رات کی بھیانک سیاہی  

چھٹ رہی تھی اور دن کا اجالا پھیلنے لگا تھا۔ جب مکہ کے سردار حضرت عبد المطلب کی جواں سال بیوہ بہو  

کے حسرت و یس کی تاریکیوں میں ڈوبے ہوئے سادہ سے مکان میں ازلی سعادتوں اور ابدی مسرتوں کا نور 

چمکا۔‘‘ 

17

 

 ابن  کثیر لکھتےہیں   

ربیع الاول میں    ۱۸عباس رضی اللہ عنہ سے روایت کی ہے کہ رسول الله عام الفیل میں بروز سوموار    ’’ابن

پیدا ہوئے اس روز مبعوث ہوئے اسی روز معراج ہوا اس روز ہجرت کی اور اسی روز فوت ہوئے‘‘ 

18

 

 محمد اسلم قاسمی لکھتےہیں: 

( 4202  جون  

’’ آپ صلى الله عليه وسلم کی پیدائش کے وقت کے بارے میں زبیر ابن بکار اور حافظ ابن عساکر نے لکھا ہے کہ 

آپ صلى الله عليه وسلم کی پیدائش کا وقت صبح سویرے یعنی طلوع فجر کے وقت تھا۔ اس بات کا ثبوت آپ صلى الله عليه وسلم 

کے داداعبد المطلب کا یہ قول ہے کہ میرے یہاں رات اور صبح کے ملنے کے وقت ایک لڑکا پیدا ہوا۔  

حضرت سعید ابن مسیب سے روایت ہے کہ آنحضرت ا دن کے وسط یعنی درمیان میں پیدا ہوئے اور  

اس وقت ربیع الاول کی گیارہ راتیں گزر چکی تھیں )یعنی ربیع الاول کی بارھویں تاریخ تھی‘‘ 

19

 

سندر لال نے اپنی کتاب میں آنحضورصلى الله عليه وسلمکی والدہ کے بارے  غلط موقف اپنی کتاب میں پیش کیاہے ایسا موقف کسی بھی  

سیرت نگار کے ہاں نہیں ملتا ہے   ہر سیرت نگار نے   عربوں کے ہاں  رضاعت کے متعلق یہی  موقف اختیار  کیا ہے کہ   وہ لوگ   

اپنے بچوں کی  تربیت  اور اچھی پرورش  کے     لیے      دیہی علاقوں میں بھیجا کرتے تھے اور  مختلف دیہاتوں سے دایں بچوں کے حصول  

کے لیے  عرب کے شہروں کا رخ کرت اور ہر سال بچے لے  جات ان کو دود ھ پلات اور رضاعت کے بعد ان کے والدین سے انعام و  

اکرام حاصل کرت تھیں۔   آنحضورصلى الله عليه وسلمکے ساتھ  بھی   یہی معاملہ پیش آی کہ    آپصلى الله عليه وسلم کو رضاعت کے  لیے  حضرت حلیمہ  

 کے سپرد کیا گیامگر سندرلال  نے لکھا: 

’’آمنہ اتنی دکھی اور بیمار تھیں کہ وہ وہ سات دن سے زیدہ بچے کو دودھ نہ پلاسکیں۔ اس کے بعد کچھ دن  

تک عبد المطلب کے ایک دوسرے بیٹے ابولہب کی ایک باندی نے محمد صاحب کو دودھ پلای۔ پھر مکہ کے  

پاس کی ایک پہاڑی سے بنی سعد قبیلے کی ایک عورت حلیمہ نے بچے کو  اپنےگھر لے جاکر پالا ۔ پانچ سال کی  

عمر ہونے پر دایہ حلیمہ نے بالک کو لا کر پھر سونپ دی ۔ لیکن اگلے سال ہی ماں آمنہ بھی چل بسیں۔ ‘‘ 

20

 

سندر لال نے صحیح مطالع نہ ہونے  کے باعث اپنی کتاب میں حضرت  آمنہ کو دکھی و بیمار  بتای ہے جس میں کوئی صداقت نہ  

ہے۔ان کا یہ مفروضہ سیرت کے دیگر کتابوں کی رو سے غلط ثابت ہوتا ہے۔ سیرت کی دیگر کتب کے مطابق  عربوں کے ہاں  

رواج تھا کہ وہ اپنے بچوں کو دودھ پلانے اور ان کی بہتر پرورش کے لیے دیہات میں بھیجا کرتے تھے تاکہ دیہات کی تازہ ہوا اور  

دلکش فضاءسے بچوں کے پٹھے مضبوط ہوں اور بچوں کا جسم مضبوط ہو اور دیہات کی مضبوط اعصاب کی مالک عورتیں ان بچوں کو  

 دودھ پلائیں۔ 

 شبلی نعمانی کا موقف   

’’اس زمانہ میں دستور تھا کہ شہر کے رؤسا اور شرفا شیر خوار بچوں کو اطراف کے قصبات اور دیہات میں 

بھیج دیتے تھے، یہ رواج اس غرض سے تھا کہ بچے بدوؤں میں پل کر فصاحت کا جو ہر پیدا کرتے تھے اور  

عرب کی خالص خصوصیات محفوظ رہتی تھیں ۔شرفائے عرب نے مدت تک اس رسم کو محفوظ رکھا۔‘‘ 

21

 

عربوں کے ہاں یہ   رواج  عرصہ دراز تک   موجود رہا یہاں تک کہ بنوامیہ نے دمشق میں پائے تخت قائم کیا اور شاہانہ شان و شوکت   

میں کسری و قیصر کی ہمسری کی، تاہم ان کے بچے صحراؤں میں بدوؤں کے گھر میں پلتے تھے ۔ ولید بن عبد الملک خاص اسباب  

سے نہ جا سکا اور حرم شاہی میں پلا۔ اس کا نتیجہ یہ ہوا کہ خاندان بنی امیہ میں صرف ولید ہی ایک شخص تھا جو عربی صحیح نہیں بول 

سکتا تھا۔غرض دستور مذکور کی بنا پر سال میں دو مرتبہ دیہات سے شہر میں عورتیں آی کرت تھیں اور شرفائے شہر اپنے شیر خوار 

 بچوں کو ان کے حوالے کر دی کرتے تھے۔ 

 ابن کثیر کا مؤقف 

جائزہ   ت ی و تج  کتاب ’حضرت محمد اور اسلام‘ کا تحقیق   سندرلال کی  

 ہ 

 

’’جب بنی سعد قبیلے میں مکہ میں بچوں کی پیدائش کی خبر ملی تو عورتیں ان بچوں کو اجرت پر دودھ پلانے  

حلیمہ سعدیہ کا جانور کمزور تھا جس کی وجہ   ـکے لیے مکہ کی طرف لے گئی ان کے ساتھ حلیمہ سعدیہ بھی گئی  

سے وہ آخر میں پہنچی تو سب عورتیں بچے لے کر جا رہی تھیں حضرت حلیمہ سعدیہ کو حضرت محمد صلی اللہ  

یہ سوچ کر حلیمہ سعدیہ خاموش رہی کہ یہ تو یتیم بچہ ہے اس کی اجرت   ـعلیہ وسلم کی خبر ملی کہ بچہ یتیم ہے

لیکن جب آپ صلی اللہ علیہ وسلم کو دیکھا تو دیکھتے ہی رہ گئی حضرت آمنہ نے ان کو اجرت   ـکیا ملے گی  

‘‘  ـحلیمہ سعدیہ کی سوچ سے بھی زیدہ دی 

22

 

ابن کثیر کے اس مؤقف  کی بدولت سندر لال کا مؤقف کمزور دکھا ئی دیتاہے جو انہوں رضاعت کے حوالے سے بیان کیا ہے کہ   

حضرت آمنہ دکھی اور بیمار تھیں۔سندر لال نے عربوں کے رواج کی بات  کہ وہ  اپنےبچوں  کو دودھ پلانے کی غرض سے   دیہات  

میں بھیجاکرتے تھے اسے صحیح  انداز میں بیان نہ کرپائے۔ انہوں نے یہ بیان کیاہے کہ حضرت آمنہ   نے  اپنےبچے کو بیمار ہونے کی  

 وجہ سے دود ھ نہ پلای ۔  

کہ: "حضرت خدیجہ ؓکی وفات کے بعد نبی   تحریر کرتے ہیں  پنڈت سندر لال نبی پاک صلی اللہ علیہ وسلم کی شادیوں کے حوالے سے 

اکرم صلی اللہ علیہ وسلم کی زندگی کے آخری تیرہ سالوں میں نو شادیں کیں۔" جبکہ سیرت  و تاریخ کی کتب میں کی مذکور ہے کہ 

حضور اکرم صلی اللہ علیہ وسلم نے جن عورتوں سے نکاح فرمای، ان کی تعداد گیارہ تھی، جن میں سے دوآپ کی حیات مبارکہ میں  

وفات پا گئیں۔ 

23

 

سیرت ابن ہشام ،سیرت ابن اسحاق ،تاریخ طبری،الاصابہ فی تمیز الصحابہ ،سیرت مصطفی صلى الله عليه وسلماور طبقات ابن سعد میں بھی 

یہی  مذکور ہے ۔مصنف مزید لکھتے ہیں نبی مکرم صلی اللہ علیہ والہ وسلم نے ایک یہودی خاتون جن کا نام صفیہ تھا۔بعد از نکاح بھی  

وہ اپنے یہودی مذہب پر قائم رہی جبکہ تاریخ اور سیرت کی کتب میں اس قسم کی کوئی بات ی دلیل سامنے نہیں آت۔

24

حضرت  

 صفیہ رضی اللہ عنہا کی قبول اسلام پر  ایک مشہور واقعہ ہےجو صحیح بخاری اور دیگر احادیث کی کتب میں ملتا ہے۔ 

حضرت صفیہ رضی اللہ عنہا ایک یہودی قبیلے کی سردار کی بیٹی تھیں۔ خیبر کی جنگ کے بعد جب مسلمان فتح یب ہوئے تو حضرت 

صفیہ رضی اللہ عنہا کو قیدیوں میں شامل کیا گیا۔ رسول اللہ صلی اللہ علیہ وسلم نے ان کے ساتھ نہایت حسن سلوک کیا اور انہیں  

آزادی دی۔ حضرت صفیہ رضی اللہ عنہا نے اسلام قبول کیا اور آپ صلی اللہ علیہ وسلم کے ساتھ نکاح کیا۔حضرت صفیہ جب  

دلہن بن کر مدینے میں تشریف لائیں تو ان کے حسن و جمال کا چرچہ سن کر خواتین انہیں دیکھنے کے لیے تشریف لائیں جن میں  

  اماں عائشہ بھی نقاب اوڑھ کر شامل تھیں جب واپس لوٹنے لگی تو نبی مکرم صلی اللہ علیہ والہ وسلم نے اماں عائشہ رضی اللہ تعالی عنہا

 فرمای کو دیکھ کر پہچان لیا اور پوچھا کہ عائشہ کیا دیکھا، فرمای کہ ایک یہودی کو دیکھ کر آئی ہوں اس پر نبی مکرم صلی اللہ علیہ وسلم نے

ایسا مت کہو وہ مسلمان ہو چکی ہے اور اس کا اسلام نہایت ہی خوبصورت اور بہتر ہے۔ 

25

نبی اکرم صلی اللہ علیہ وسلم کے آخری  

ہجری کو دوپہر کے ذرا بعد محمد صلی اللہ علیہ وسلم کی روح اس دنیا سے   11ایم کا   ذکر کرتے ہوئے مصنف لکھتے ہیں کہ: "ربیع الاول 

چل بسی۔ علی، اسامہ، فضل اور کچھ اور لوگوں نے مل کر آپ کے جسد کو غسل دی۔ جن کپڑوں میں وہ وفات پائے، ان کے اوپر 

گھنٹے تک جسد اسی طرح رکھا رہا۔    24دو سفید چادریں لپیٹ دی گئیں۔ سب سے اوپر میمن کی ایک دھاری دار چادر ڈال دی گئی۔  

اگلے دن منگل کو شہر اور باہر کے سب لوگوں نے آپ کا آخری دیدار کیا۔ ابو بکر اور عمر نے جنازہ کی نماز پڑھائی۔"  

26

 

مصنف نے آخر میں غلطی یہ کی ہے کہ انہوں نے نبی مکرم صلی اللہ علیہ وسلم کی تدفین کے مراحل میں ساتھ ہی جنازے کا ذکر  

ہے کہ مصنف کو سمجھنے میں  کچھ    ممکن  ۔ کیا کہ مختلف گرو ہوں  نےآپ صلی اللہ علیہ وسلم کے حجرہ انور کے اندر جا کر جنازہ پڑھا

 –ا پری ، ) 2، شمار ہ  3، جلد  ا لنص 

 

( 4202  جون  

غلطی ہوئی ہو درحقیقت وہ ایک سلام تھا جو ہر جماعت نے اندر جا کر صاحب تاج و معراج و خاتم النبیین صلی اللہ علیہ والہ وسلم  

کے حضور پیش کیا تھا اسے جنازے کا نام نہیں دی جا سکتا جس کے دلائل تمام تر کتب سیرت  اور تاریخ کی کتب  ملتےہیں۔، 

27

 

 اہم موضوعات سیرت کو ترک کرنا  

مصنف نے اپنی کتاب میں  سیرت رسول صلى الله عليه وسلم کے اہم موضوعات میں سے  معراج النبیصلى الله عليه وسلماور معجزات النبی صلى الله عليه وسلم کا  

 موضوع اپنی کتاب میں شامل نہیں کیاہے جس کی وجہ سے ان کی کتاب سیرت کی  نامکمل کتاب دکھائی دیتی ہے۔ 

 خلاصۂ بح 

سندرلال برصغیرکے  ایک ہندو سیرت نگار کے طورپر سامنے آئے  جنہوں نے سیرت  رسول صلى الله عليه وسلم پر ایک مختصر مگر جامع کتاب  

اعتدال کے ساتھ لکھی ہے۔ وہ ایک  ادیب  ہونے کے ساتھ ساتھ ایک سیاسی مدبر و راہنما کی حیثیت سے برصغیر کے سیاسی و ادبی  

دردی ، رواداری ، بین المذاہب ہم  آہنگی کے موضوعات پر    خوب لیکچر دیے۔ 
م
منظر نامے پر چھائے رہے۔ انہوں نے  انسانی ہ

دری، ہندو مسلم یکجہتی  اور انگریزوں کے  
م
لکھیں جن میں انسانی ہ ’’حضرت محمد اور اسلام‘‘  کے علاوہ بھی سندر لال نے   کئی کتب 

برصغیر پر ناجائز تسلط کو موضوع بنای۔ سندرلال نے  اعتدال کے ساتھ سیرت النبی صلى الله عليه وسلم پر قلم اٹھای انہوں نے اپنی کتاب میں  

ادبی رنگ پیش کیاہے۔ اسلامی مصادر  سیرت  کے دلائل  ان کے ہاں ناپید ہیں  البتہ  وہ  آیت قرآنیہ  و احادیث  کے ادبی تراجم   

کتاب میں  شامل کرتےہیں۔ ان کی کتاب میں  حوالہ جات نہیں لکھے گئے مگر سیرت  کے اسلامی مصادر  کے مطابق  انہوں نے  

سیرت محمدیہ صلى الله عليه وسلم کے  تمام مشہور  مکی و مدنی واقعات کو بیان کیاہے  معراج اور معجزات النبی کے  متعلق ان   کی کتاب میں  مواد  

نہیں ملتاہے حالانکہ یہ اہم موضوعات  ہیں  بلکہ سیرت کی مستند کتب میں   پائے جاتےہیں۔سندرلال کی کتاب’’حضرت محمد اور  

اسلام‘‘کے مباحث سے پتہ چلتا ہے کہ انہوں نے اسلام کی بنیادی تعلیمات کو بطور حجت استعمال کر کے یہ ثابت کرنے کی  

کوشش کی ہے کہ روئے زمین پر سب لوگوں کا ایک ہی دین ہے اور وہ دین اللہ تعالی کو ایک ماننا، نیکی کے کام بجا لانا، دکھی انسانیت 

کی خدمت کرنا ہے،کتاب  کے آخر میں سندر لال دین اسلام کی آفاقیت اور عالمگیریت پر سیر حاصل بح کرتے ہیں۔سندر لال  

کی کتاب ’’حضرت محمد اور اسلام‘‘ سیرت کی ایک عمدہ اور بہترین کتاب ہے جس کے مصادر سیرت کی مستند کتب سے ملاحظہ 

کیے جاسکتے ہیں۔کتاب کے آخر میں مصنف نے پیغمبر اسلام حضرت محمد مصطفیصلى الله عليه وسلمکو دنیا کی   مصلح اعظم  شخصیت کے طور پر   

دکھاتے ہیں۔سندر لال کی کتاب  کا تنقید ی جائزہ  ان کے بارے میں  یہ واضح کرتاہے کہ وہ ایک  غیر متعصب ہندو تھے اور ان کی 

کتاب بھی  اعتدال  پر مبنی ہے انہوں نے  پیغمبر اسلامصلى الله عليه وسلم کی ذات زندگی کے متعلق کوئی منفی بات  نہیں لکھی  ہاں  مگر مطالع کی  

 کمی کی وجہ سے بعض مباحث میں   شاذو نادر  خامیاں  دیکھنے کو ملتی ہیں۔

